
MINUTI 

Il-Minuti tal-Laqgħa Nru. 5 li saret fit-28 ta’ Jannar, 2004 ġew konfermati.

  THE CHAIRMAN (Onor. Charles Mangion):   Insellmilkom għal din il-laqgħa u nibda billi niskuża ruħi talli kellna niddifferixxi din il-laqgħa diversi drabi, imma dan kellu jsir minħabba t-timetable tal-parlament.  

Ngħaddu mill-ewwel għall-korrispondenza.

  L-ISKRIVANA TAL-KUMITAT:  Għandna ittra mibgħuta mis-Sur Salvu Gauci, Director General Operations, Ministry of Finance li tgħid hekk:

“3rd February 2004

Mr Anthony Mifsud




Director General

Office of the Prime Minister.

PROCUREMENT & DISPOSAL OF STORES AT GOZO GENERAL HOSPITAL

Please refer to the meeting held at the Public Accounts Committee gathering that discussed the 2002 Auditor’s Report relating to the subject in caption and to the attached communication dated 2nd February 2004, from the Secretary of the Committee.

It is recommended that the Office of the Prime Minister assigns the  task of, say, half yearly monitoring to the Internal Audit and Investigations Directorate, that is best suited for the purpose. Reports could then be made 

and distributed as provided in the IAID legislation.

Salv. Gauci

     Director General Operations

cc:  Ms Anna Brincat

       Secretary - PAC

       House of Representatives”
Imbagħad għandna ittra li kiteb is-Sur Anthony Mifsud b’risposta għal din l-istess ittra lid-Director, Internal Audit and Investigations Directorate u li tgħid hekk:


“4 February 2004

Director







Internal Audit and Investigations Directorate

PROCUREMENT AND DISPOSAL OF STORES AT GOZO GENERAL HOSPITAL

During its last three meetings, the Public Accounts Committee (PAC) discussed among other items, the Procurement and Disposal of Stores at the Gozo General Hospital.

I am enclosing copies of the replies submitted to the PAC by Permanent Secretary Ministry for Gozo as well as extracts of minutes from the last three meetings of the PAC.  The PAC agreed that Finance, OPM and Ministry for Gozo should monitor procedures to improve the current systems.

We agreed that your directorate is the best professionally equipped set-up to monitor these issues on a half yearly basis.  In view of what is stated above,

 you are requested to conduct an internal audit, and report within six months your findings to OPM,  Finance and Ministry for Gozo for onward transmission to PAC.

Anthony Mifsud

Director General

cc Permanent Secretary, Ministry for Gozo

Director General (Operations,), MFEA”

L-aħħar ittra ġejja mingħand l-Onor. Helena Dalli u hija indirizzata lill-:

“Onor. Dr Charles Mangion,





Chairman,

Kumitat għall-Kontijiet Pubbliċi.

11 ta’ Frar, 2004

Onor. Mangion,

Fis-seduta parlamentari tas-27 ta’ Jannar jien ġbidt l-attenzjoni tal-Kamra għal bejgħ ta’ ammonti sostanzjali ta’ azzar u aluminjum bħala skrap mill-Malta Shipyards, meta dan il-materjal – skond tagħrif li għandi – kien tajjeb u kien ikun ta’ benefiċċju li kieku ntuża mill-istess shipyards.

Għaldaqstant nitlob li l-Awditur Ġenerali jintalab jinvestiga:

a) X’tip ta’ materjal inbiegħ mit-Tarzna bħala skrap matul l-2003 sat-8 ta’ Jannar 2004, il-ġurnata li rriferejt għaliha fid-diskors tiegħi fil-Parlament.

b) F’kull każ, x’kien l-istat ta’ dan il-materjal, min u kif iddeċieda li dan jinbiegħ bħala skrap, xi proċeduri ntużaw biex jinbiegħ, kemm kien l-ammont li daħħlet it-Tarzna, u minn min inxtara.

c) Hux sodisfatt li f’kull każ dan il-materjal ma setax jintuża aħjar milli jinbiegħ bħala skrap, u li l-proċedura ta’ kif ittieħdet id-deċiżjoni u ta’ kif sar il-bejgħ ta’ dan l-iskrap hija fl-aħjar interess tal-pajjiż.
d) Minn wara t-8 ta’ Jannar 2004 kemm inbiegħ materjal bħala skrap u jekk intużawx xi proċeduri differenti minn ta’ qabel għall-bejgħ ta’ skrap.

Helena Dalli  B.A. Hons., MP, MLP

Kelliema ewlenija għall-Funzjoni Pubblika.”.

  THE CHAIRMAN:  Qabel xejn nitlob lill-Awditur Ġenerali jieħu postu madwar il-mejda magħna.

Is-Sur Joseph G. Galea ħa postu madwar il-Mejda.

  THE CHAIRMAN:  Rigward l-ewwel ittra rrid ngħid li din kienet in segwitu għal dak li kien iddeċieda dan il-Kumitat meta konna qegħdin niddiskutu l-infiq mill-Isptar ta’ Għawdex, jiġifieri li jkun hemm follow-up fuq il-proċeduri li kienu rakkmandati biex wieħed jara xi progress kien sar dwar il-proċeduri adottati u jkun hemm rapport lejn dan l-istess Kumitat.

Fir-rigward tat-talba mressqa mill-Onor. Helena Dalli nixtieq li jkolli l-kummenti ta’ l-Awditur Ġenerali.  

  IS-SUR JOSEPH G. GALEA (Awditur Ġenerali):  Mr Chairman, bħala l-ewwel reazzjoni tiegħi ngħid li huwa mmaterjali għalija jekk din it-talba hijiex qed issir mill-Kumitat kollu jew inkella kif tgħid il-liġi. Ladarba se ssir it-talba jiena nħoss - għalkemm il-liġi tgħid li jistgħu jsiru rapporti  - li din hija biċċa xogħol li l-Uffiċċju tiegħi ma jistax jgħid li ma jistax jidħol għaliha. 

  THE CHAIRMAN:  Hawn kummenti?  L-Onor. Bonnici.

  ONOR. JOSEF BONNICI:  Mr Chairman, naħseb li forsi jkun tajjeb jekk nitolbu lit-Tarzna tikkummenta fuq l-ittra.  Jien niftakar b’mod ċar li kull darba li kien jinbiegħ xi metal mit-Tarzna, kien ikun hemm min jgħid li missu nbiegħ mod u mhux mod ieħor u ħafna argumenti bħal dawn.  Għalhekk forsi wieħed għandu jitlob lit-Tarzna u jara jekk tikkummentax fuqha. 

  THE CHAIRMAN:  Hemm aktar kummenti min-naħa tal-Kumitat?  Jidher li m’hawnx.  Jien nista’ ngħid li m’għandix oġġezzjoni bħala prima stanza li ssir talba min-naħa tas-segretarjat tal-Kumitat lit-Tarzna biex din tagħti spjegazzjoni dwar dan, imbagħad se mai minn hemmhekk il-Kumitat jieħu deċiżjoni ulterjuri.

Nistgħu issa ngħaddu għall-aġenda li għandna llum. 

RAPPORT TA’ L-AWDITUR ĠENERALI GĦAS-SENA 2002 (KONT.) 

ARREARS OF REVENUE

  THE CHAIRMAN:  Nitlob lill-uffiċjali tal-Ministeru għas-Servizzi Soċjali jersqu madwar il-mejda. 

Is-Sur Joseph Ebejer u s-Sur Edward Gatt ħadu posthom madwar il-Mejda.
  THE CHAIRMAN:  Nitlob lil kulmin ikun se jagħti risposta sabiex l-ewwel jindentifika lilu nnifsu u jgħid il-kariga li jokkupa.   

F’paġna 49 tar-rapport tiegħu, l-Awditur Ġenerali qed jgħid li matul is-sena 2002 id-dipartiment ma kienx f’pożizzjoni jibgħat ir-return of arrears  minħabba  li kellu xi problema jew għaliex is-software ma kienx available.  Din is-sitwazzjoni llum ġiet irranġata?  Nistgħu nkunu nafu x’inhuma l-arrears li ġejjin min-national insurance u liema huma effettivament collectable?

  IS-SUR JOE EBEJER (Segretarju Permanenti fil-Ministeru għall-Politika Soċjali):   Xtaqt qabel xejn nagħmel ftit riferenza għar-rapport in ġenerali ta’ l-awditur u speċifikament fejn jingħid li l-Ministry for Social Policy, il-family and social welfare u l-housing ma kenux bagħtu r-rapporti tagħhom.  Bħala dipartiment tas-sigurta` soċjali ir-rapport dwar l-arrears of revenue eventwalment intbagħat f’Ġunju tas-sena l-oħra.  Ir-rapport kien lest, pero` baqa’ ma ntbagħtx peress li kien qed isir eżerċizzju biex jiġu nvestigati diversi talbiet, anke going back to 1957, li l-ammonti dovuti ma kienx hemm tama li jinġabru u kien qed isir writing-off, s’intendi dejjem skond il-provvedimenti tal-financial regulations.    
Rigward id-dipartiment tal-family and social welfare ma jirriżultax li għandu xi arrears of revenue.  Fil-fatt ma jidhirx lanqas fuq it​-table li hemm annessa mar-rapport.  Rigward id-dipartiment tas-social housing nikkonferma li r-rapport ma kienx intbagħat bi żvista, biss immedjatament li nġibdet l-attenzjoni tiegħi, dan ir-rapport intbagħat, u forsi l-Awditur Ġenerali jista’ jikkonferma li fil-fatt wasallu.    Qed ngħid dan biex inpoġġu l-kwestjoni fil-perspettiva tagħha.

Rigward l-item “pre-1998 national insurance contributions” irrid ngħid li matul l-2002 id-dipatiment tas-sigurta` soċjali ġabar Lm359,670 minnhom.  
  THE CHAIRMAN:   Attwali?

  IS-SUR JOSEPH EBEJER:   L-arrears dejjem isiru fuq estimu. Matul is-sena li għaddiet id-dipartment kompla jiġbor dawn il-flus u ġabar Lm270,893 barra additional contributions ta’ Lm1.54 miljun.  Dawn ukoll ġew mgħoddija lid-Dipartiment tat-Taxxi Nterni u li nista’ ngħid hu li matul dawn l-aħħar sentejn ħarġu 120 intimation letter, 53 ittra ġudizzjarja, 18-il mandat ta’ qbid u 11-il garnishee order.   Ħdejja hawn is-Sur Gatt li huwa d-direttur tad-Dipartiment tas-Sigurta` Soċjali li jista’ jżid fuq dan li għandi kemm għedt jien.

  THE CHAIRMAN:   Id-domanda li tqum kull darba li niddiskutu l-arrears of revenue f’dan il-Kumitat hija kemm huwa estimate u kemm huwa fil-fatt realisable, jiġifieri li fil-fatt jistgħu jinġabru.  Għandkom xi idea kemm jistgħu effettivament jinġabru mill-Lm5.3 miljun li jidhru li huma arrears? 

  IS-SUR JOE EBEJER:  Mr Chairman, bil-permess tiegħek nitlob lis-Sur Gatt sabiex jirrispondi għal din id-domanda.

  IS-SUR EDWARD GATT (Direttur, Dipartiment tas-Sigurta` Soċjali):  Effettivament, Mr Chairman, naħseb li d-diffikulta` qiegħda fil-fatt li dawn huma arretrati ta’ qabel l-1998 u li saħansitra wħud minnhom imorru sal-bidu ta’ April 1978.  Barra minn hekk dawn huma fluctuating, fis-sens li l-figura msemmija li at one point in time kienet Lm5.3 miljun, matul iż-żmien tkun żdidet, u se ngħid għaliex.  

Din żdiedet minħabba l-fatt li kellna numru ta’ benefiċċjarji li talbu benefiċċju u ġew irrifjutati dan il-benefiċċju fuq bażi li ma kienx hemm kontribuzzjonijiet imħallsa min-naħa ta’ min iħaddimhom.  Sussegwentement ikun instab li l-kontribuzzjoni effettivament kienet naqsitilhom u allura l-ażjenda li tkun timpjegahom tiġi kkunsidrata bħala defaulter u jiġi kkalkolat ammont, liema ammont ma jkunx faċli li wieħed jasal għalih jekk min iħaddem ma jkun bagħat ir-return bl-ismijiet u l-particulars ta’ min qiegħed iħaddem.  

Għalhekk id-dipartiment jidħol f’koswetiduni li jara x’kien ħalla dak l-employer f’xi żmien u  l-aħħar li ħallas u aħna nieħdu estimu ta’ x’inhu dovut x’jagħti. Effettivament fis-sena 2000, il-figura kienet telgħet għal Lm6.1 miljun, pero` bl-enforcement u l-follow-up li għamel id-dipartiment, l-aħħar figura attwalment as on March 2004, dejjem qed nirriferi għall-arretrati tal-class 1 contributions pre-1998, niżlet għal Lm5.1 miljun.  Dan ġara minħabba d-diversi azzjonijiet li għadu kif semma’ s-Sur Ebejer u anke għaliex f’ċerti każijiet wasalna biex għamilna ftehim li dawn jitħallsu by instalments.  Pero` jibqa’ diffiċli li tgħid kemm minn dik il-figura jista’ effettivament jinġabar anke minħabba li jkun hemm każijiet li jkunu quddiem il-qrati, ikun hemm każijiet oħra fejn ikun hemm liquidation tal-kumpannija, ikun hemm ukoll  każijiet ta’ mandat ta’ qbid u jkun hemm xi assi li jippruvaw jinbiegħu bis-subbasta u mhux dejjem jiġu rrealizzati l-flejjes li wieħed ikun qed jistenna.   
  THE CHAIRMAN:   Min dawk li għandhom jagħtu l-arretrati hemm xi kumpanniji in partikolari jew entitajiet pubbliċi li għandhom xi arretrati?  Jew inkella huma spread bejn is-settur privat u s-settur pubbliku?

  IS-SUR EDWARD GATT:  Bażikament huma dovuti mis-settur privat.  

  THE CHAIRMAN:   Forsi nitlob il-kumment ta’ l-Awditur f’dan ir-rigward.

  IS-SUR JOSEPH G. GALEA:  Il-kumment tiegħi, bħal dejjem, huwa wieħed; aħna nirrapportaw jekk kemm-il darba skond ir-regolamenti r-return ma jkunx sar u nesiġu li dan jintbagħat ħalli d-dipartiment ikun jaf għalfejn qiegħed.  Skond iċ-ċirkolari li ħarġet dan l-aħħar kemm mill-Finanzi u kemm mit-Teżor, jidher li l-affarijiet iktar se jkunu ċari għal kulħadd għaliex ġew mitluba biex jagħtu x’għandhom jiġbru, x’jaħsbu li għandhom idaħħlu u dawk li huma dubjużi.  Allura l-pożizzjoni se tiċċara ftit ieħor.  

Barra minn hekk jien naħseb li skond ir-regolamenti d-dipartiment għandu jagħmel minn kollox biex dawk l-arretrati dovuti lill-gvern jinġabru.  Issa kif u come, għalkemm aħna dejjem nistgħu nagħtu parir, hija pjuttost kwestjoni ta’ policy min-naħa tad-dipartiment u tal-ministeru.  Is-Sur Gatt hawnhekk qed jgħidilna - u naħseb li mhux raġun biss għandu imma raġun ħafna - li ħafna drabi dawn ikunu fi kwestjonijiet il-qorti jew subbasta jew inkella jkunu under liquidation  u allura ma tkunx tista’ tikkwantifika eżatt x’wieħed jista’ jdaħħal.  F’dawk il-każi wieħed irid jikkonsidra jekk għandux jgħid li dawk mhux se jdaħħalhom u hemm oħrajn li hemm chances sbieħ li l-gvern idaħħalhom.  Dan dejjem biex il-figura allarmanti li qed tidher minn sena għal sena, kemm jista’ jkun tkun aktar realistika.

  THE CHAIRMAN:   Aktar rimarki?  L-Onor. Josef Bonnici. 

  ONOR. JOSEF BONNICI:   Xtaqt nistaqsi ftit dwar l-eżerċizzju estensiv li qed isir biex wieħed dejjem innaqas l-abbuż minn benefiċċji.  Fiex qed iwassal dan l-eżerċizzju?  

  IS-SUR EDWARD GATT: Dan huwa eżerċizzju li huwa għaddej il-ħin kollu, day in day out fejn hemm sezzjoni fid-dipartiment li minn data li llum il-ġurnata nirċievu direttament minn ċerti entitajiet li jkunu responsabbli li jkollhom xi nvestimenti f’idejhom ta’ benefiċċjarji, tinvestiga sabiex jiġi pparagunat jekk id-dikjarazzjonijiet humiex fil-verita` dak li jirriflettu l-accounts ta’ dawn l-individwi.  Dak mill-aspett ta’ riċerka fuq id-data available. 
Isir ukoll eżerċizzju in conjuction ma’ l-ETC fejn jintbagħtu xi nies u jiġu intervistati biex naraw il-qagħda tkunx fil-fatt kif iddikjarata u barra minn hekk isiru wkoll xi spezzjonijiet on the spot, ġieli anke fid-djar privati ta’ l-individwu, biex naraw, per eżempju, jekk id-dikjarazzjoni tal-composition tal-household tikkonsistix fil-membri msemmija.  Jiġifieri appena jkun evidenti li d-dikjarazzjoni m’hijiex ġenwina l-ewwel ma jsir huwa li jiġi sospiż il-pagament tal-benefiċċju u jsiru dawn l-investigazzjonijiet.   

Ovvjament wieħed irid ifakkar li kull meta jiġi mwaqqaf pagament, dik id-deċiżjoni hija appellabbli quddiem l-arbitru.  
  THE CHAIRMAN:   Hawn aktar domandi? Jidher li m’hawnx għalhekk nirringrazzjakom u nistieden fuq il-mejda magħna lill-uffiċjali tad-Dipartiment tat-Taxxi Nterni.    
Is-Sur Charles Puli, is-Sur Godfrey Calleja u s-Sur George Sammut ħadu posthom madwar il-Mejda. 

  THE CHAIRMAN:  Fil-fatt id-Dipartiment tat-Taxxi Nterni huwa wieħed mill-aktar dipartimenti li jindika li għandu arretrati; dawn jammontaw għal Lm244 miljun.   Minn dan l-ammont, id-dipartiment għandu xi indikazzjoni - din hija mistoqsija li nagħmluha kull sena - kemm huwa l-actual li jaħseb li wieħed jista’ jiġbor?

  IS-SUR CHARLES PULI (Director (Finance and Administration) Inland Revenue Department):   Mr Chairman, l-ewwelnett il-figura ta’ Lm244 miljun trid tinqasam fi tnejn għaliex fis-sena bażi 1998 qsamna s-sistema bejn year by year u l-antik.  Minn dawk il-Lm244 miljun hemm Lm146 miljun li huma arretrati antiki li huwa prattikament impossibbli, jekk ma ndurux file file  - u hawnhekk qed nitkellmu fuq iktar minn 350,000 file - biex naslu għall-figura reali.  Pero` huwa smat – naturalment calculated guess bil-materjal li għandna għaliex hawnhekk qegħdin nitkellmu fuq is-snin mill-1948 ‘il hawn - li hemm anything between Lm20 to Lm40 million li forsi huma collectable.   Ma rridux ninsew li għandna ammont ta’ objections li mis-sena l-oħra ‘l hawn bdejna nagħtu spinta qawwija fuqhom biex neħilsuhom, u allura ovvjament l-ammont se jinżel.  

Rigward il-parti l-ġdida tal-year by year mis-sena bażi 1998 ‘il hawn għandi l-aħħar figuri f’idejja.  L-ewwelnett irrid ngħid li jkollna compliance rate qawwija ħafna meta noħorġu d-declarations and returns.  Għal dawk il-ftit li ma jibagħtulniex ir-return tat-taxxa, il-liġi tgħid li aħna rridu noħorġu estimu, u estimu qawwi.  Fil-fatt mid-Lm99 miljun li qed ngħidu li huma arretrati, Lm88 miljun huma estimations.  Fir-realta` in-net amount jammonta biss għal Lm10 miljun.  Il-persentaġġ ta’ dawk l-ammonti globali sas-sena l-oħra abbażi tan-net balance li għandna huwa ta’ 2.38% biss li huma arretrati reali li nafu x’inhuma.   Jekk pero` mmorru għal din is-sena - dan ir-rapport iwassal sa l-aħħar tas-sena ta’ l-2002 - insibu li r-rata ta’ 2.38% niżlet għal 1.7%.  Fil-fatt l-arretrati netti sa l-2002 niżlu minn Lm10.5 miljun għal Lm7.5 miljun.  Dan ovvjament kien dovut għall-ispinta qawwija li qed nagħtu għall-ġbir ta’ l-arretrati.  

Fuq l-antiki rrid ngħid li, per eżempju, fl-2002 kienu nġabru kważi Lm6 miljun minn dawk l-arretrati l-antiki u s-sena li għaddiet inġabru kważi Lm5.5 miljun.  Issa dawn huma arretrati antiki li biex taħdimhom trid tissiftja kollox u kollox irid isir manwalment u trid tidħol on a one-to-one basis mat-taxpayer biex tipprova tasal x’imkien.   

  THE CHAIRMAN: Jiġifieri li qegħdin ngħidu hawnhekk huwa li minkejja li l-figura ta’ l-arretrati hija ta’ Lm244 miljun, id-dipartiment jaf li dak li huwa attwalment due jista’ jkun ivarja bejn Lm50 miljun u Lm60 miljun.  

  IS-SUR CHARLES PULI:   Bejn wieħed u ieħor.   Per eżempju, sa l-2002 pero` fl-aħħar tas-sena 2003, il-figura net, u mhux l-estimu, kienet tammonta għal Lm7.7 miljun.  Issa dwar dawn qegħdin nieħdu azzjonijiet qawwija li fil-fatt qed jirrendu ħafna.  Per eżempju, rigward dawk bażi 1998 lura, ħriġna 154 ittra ġudizzjarja, għamilna agreements on a one-to-one basis li jiswew Lm1,135,000 u għamilna kważi 2,000 agreement magħhom biex iħallsu bil-mod.  U dawn minbarra l-kumpanniji għaliex għal dawn ħriġna demand notices li jammontaw għal Lm6 miljun. 

Rigward il-ġodda, jiġifieri dawk mill-1998 ‘il hawn, għal dawk li huma individuals ħriġna madwar 26,000 default and demand notices għall-valur ta’ Lm35 miljun.  Dawn jinkludu fihom dawk l-estimi li once li dak li jkun jibgħat ir-return jinstab li minn estimu ta’ Lm8,000 forsi jkollu jagħti Lm800 u ġieli anke ma jkollu jagħti xejn għaliex ikollu l-FSS li tagħmel tajjeb għalihom.  Irrid ngħid li fost l-oħrajn waqqafna fid-dipartiment dik li ngħidulha legal enforcement unit li qiegħda hemmhekk apposta biex tikkordina l-azzjonijiet kollha ta’ enforcement tad-dipartiment kollu.   Ma rridux ninsew li aħna għandna l-employers, il-kumpanniji, l-individuals, l-arretrati antiki u l-arretrati l-ġodda.  Aħna qegħdin nagħmlu enfasi qawwi fuqhom, speċjalment fuq l-employers li għalija huma unfortunately the biggest culprits.   Dan bdejnih f’Mejju tas-sena l-oħra pero` rrenda għax kif qed ngħidu, fl-2002 fost l-oħrajn fi żmien sena, minn Lm25.4 miljun niżlu għal Lm15.4 miljun. 

  THE  CHAIRMAN:    F’paġna 49 wieħed jinnota li fl-1999 l-istima kienet ta’ Lm34 miljun, imbagħad niżlet għal Lm16 fis-sena 2000 u Lm19 fis-sena 2001 u donnu kif l-affarijiet bdew jirregolaw ruħhom, fl-2002 il-figura reġgħet telgħet ‘il fuq.  X’kienet ir-raġuni għal dan?  Id-dipartiment għolla l-estimate tiegħu? Jew inkella kien hemm iktar defaulters li ma bagħtux ir-returns?
  IS-SUR CHARLES PULI:  Le, mhux hekk.  Fir-realta` is-sistema tibbaża l-istima ta’ l-individwu dejjem fuq is-sena ta’ qabel.  Issa ovvjament jekk dan ma bagħatx ir-return, ma bagħthiex lanqas is-sena ta’ qabel u allura diġa` jkun estimu u l-figura tiġi inflated ħafna.  Jekk wieħed iħares lejn il-figura ta’ l-2002 jara li tammonta għal Lm14.5 miljun - u għalkemm dik ta’ l-1999 niżlet bi Lm3 miljuni xorta hija inflated ħafna – meta fil-bidu tas-sena kienet ta’ Lm25 miljun għaliex ikunu ntbagħtu ħafna estimations u nkunu għadna ma ħriġniex enforcement notices.  L-istess se jiġri fir-rapport ta’ l-Awditur għal din is-sena.  Meta jirrapporta hu, il-figura tkun inflated pero` mbagħad matul is-sena nkunu niżżilniha. 

  THE  CHAIRMAN:   Imma d-dipartiment għandu xi kriterju fiss kif jaħdem l-estimi?  

  IS-SUR CHARLES PULI:    Hemm sistema elettronika u bil-permess tagħkom nitlob lis-Sur Calleja li huwa l-assistant director fuq is-sistema, sabiex jispjegaha hu.  

  IS-SUR GODFREY CALLEJA (Assistant Director, Computer Systems):  Fir-realta`, is-sistema tieħu ħsieb  taqbad l-aħħar kont li jkun available għand it-taxpayer u ovvjament tonfħu biex toħroġ il-figura estimate.  

  THE  CHAIRMAN:     U taħdem fuq kriterju fiss?

  IS-SUR GODFREY CALLEJA:  Hemm ċerti parametri li qegħdin inbuilt fis-sistema.  Ovvjament iż-żieda ma tridx tkun tant żgħira li forsi t-taxpayer ikun jaqbillu li jaċċetta l-estimu minflok jimla l-formola, u allura aħna nonfħu l-figura apposta biex dak li jkun inġegħluh jimla r-return u jkollna d-dikjarazzjoni proprja tiegħu.  

  THE CHAIRMAN:  Rigward id-duty on documents, minkejja li hawnhekk għandna madwar Lm20 miljun li qegħdin ngħidu li huma dovuti, fil-fatt tajtu stima ta’ Lm6.5 miljun.  Hawnhekk dejjem qegħdin nitkellmu fuq l-assessment  li jagħmel l-uffiċjal tad-dipartiment hux hekk?  

  IS-SUR GEORGE SAMMUT (Assistant Director, Capital Transfer Branch):   Din hija d-differenza tal-valur bejn dak li jkun iddikjarat fil-kuntratt u l-valuation ta’ l-espert tad-dipartiment meta jistma dik il-proprjeta`.  Bis-sistema ġdida, il-fatt li dak li jkun huwa marbut bid-90 ġurnata, aktar qed ikun hemm effiċjenza.  Fil-fatt mill-1993 sa l-2001 l-arrears kienu telgħu għal massimu ta’ Lm22.7 miljun u sa l-2002 dawn niżlu għal Lm20.8 miljun, u għandi l-pjaċir ngħid li sal-lum, dawn niżlu għal Lm15 miljun.  Bħalma jaf kulħadd, kull kont issir objection dwaru minn dak li jkun u issa nista’ ngħid li qtilna ħafna minn dawn l-objections b’agreements u għalhekk l-ammont niżel daqstant.

  THE  CHAIRMAN:    Il-fatt li s-sistema issa nbidlet b’tali mod li ma jistax ikun hemm kuntratti nsinwati jekk qabel ma jkunx tħallas il-boll, id-dipartiment mexa aħjar?  Sabha effiċjenti din l-emenda jew le?

  IS-SUR GEORGE SAMMUT: Dażgur, pemezz ta’ hekk aħna qtajna dawk il-każijiet fejn dak li jkun kien imur jinsinwa kuntratt  mingħajr ma jkun ħallas il-boll.   Bis-sistema l-ġdida, jekk ir-recieving officer ma jarax it-timbru triangolari tad-dipartiment, ma jinsinwahx.   

  THE CHAIRMAN: Hawn aktar mistoqsijiet?  Jidher li m’hawnx u għalhekk nirringrazzjakom u nsejjaħ fuq il-mejda magħna lill-uffiċjali tad-Dipartiment tal-VAT.   

Is-Sur Oliver Vassallo u s-Sur George Catania ħadu posthom madwar il-Mejda.

  THE CHAIRMAN: Skond ir-rapport  li għandna quddiemna l-ammont dovut lid-dipartiment tal-VAT huwa ta’ Lm50 miljun, li huwa ammont pjuttost sostanzjali.  Peress li jekk nifhem sew is-sistema, il-VAT tinġabar mar-return, dan l-ammont huwa bbażat fuq estimi biss jew inkella huwa ammont reali?  

  IS-SUR OLIVER VASSALLO (Kummissarju tal-VAT):  Is-sistema tagħna taħdem bejn wieħed u ieħor l-istess kif taħdem dik tad-Dipartiment tat-Taxxi Nterni. Ħafna mill-ammont li semmejt inti - li huwa ammont konsiderevoli u hawnhekk għandi kif kienet is-sitwazzjoni fl-2002 u għandi wkoll the latest position - kważi Lm38 miljun jikkonsistu f’dak li aħna ngħidulhom estimated assessments. Is-sistema tal-VAT taħdem b’mod li meta xi ħadd ma jibgħatx ir-return, tiskatta l-famuża estimated assessment.  Hemm ċerti ratios li tinħadem bihom u ovvjament ħafna drabi dawn l-estimated assessments ma jkunux jirriflettu r-realta`, fis-sens li l-intenzjoni tagħhom, għalkemm m’hijiex li nagħtu qatgħa lill-individwu - għalkemm ikun hemm min jieħu qatgħa – hija mezz kif lil min ma jibgħatx ir-return nuruh mill-ewwel b’mod tanġibbli li nqajmuh waħda sew.  Issa ħafna drabi forsi r-riżultat ikun ftit iktar milli nixtiequ, pero` mbagħad jiġri li meta min jirċevi l-estimated assessment jibgħat ir-return, dak l-estimated assessment jaqa’ u jinżel ħafna fl-ammont.  

Nista’ ngħid li mill-Lm50 miljun li kellna fl-2002 - għandna wkoll l-aħħar figuri li bagħtnihom ukoll lill-accountant general - li jinkludi kollox, anke l-estimated assessments, il-figura niżlet għal Lm38 miljun.  Mr Chairman, nista’ ngħaddilek kopja tal-figuri li qed naqra ħalli tkun tista’ ssegwi aħjar.  Irrid ngħid li hawnhekk dejjem qegħdin nitkellmu fuq il-VAT 98, jiġifieri s-sistema li għandna bħalissa.  Minn dawk it-Lm38 miljun, Lm33 miljun huma dawk li nsejħulhom estimated assessments, u allura meta wieħed inaqqashom isib li the realistic balance li aħna ngħidu li huwa due, jiġifieri li għandna executive title fuqhu, huwa bejn wieħed u ieħor Lm4.5 miljun.  The lastest figure li għandi - qed nirriferi għal Jannar 2004 għax aħna nibagħtu lill-Ministeru tal-Finanzi rapport kull xahar ta’ l-outstanding credits and debits – turi li fuq VAT 98 aħna nikkalkolaw net balance, jiġifieri due li jinkludi l-estimated assessments, ta’ madwar Lm47.5 miljun li jekk inneħħu minnhom l-estimated assessments ta’ Lm32 miljun u anke l-interessi, joħroġ realistic net balance ta’ madwar Lm5.7 miljun.  Jiġifieri r-realistic net balance li għandna dritt fuqu bħalissa jammonta għal madwar Lm5.7 miljun.  
Imbagħad għandna xi arretrati wkoll tas-CET li bejn wieħed u ieħor jammontaw għal Lm778,000 u anke tal-VAT 1994 li jammontaw għal madwar Lm1.8 miljun.  Pero’ ovvjament aħna l-iktar li qegħdin nikkonċentraw huwa fuq il-VAT kurrenti.   

  THE  CHAIRMAN:    Peress li issa s-sistema ilha topera numru ta’ snin u allura għandkom lista tal-persuni li għandhom l-obbligi li jibagħtu r-returns, fl-opinjoni tiegħek l-ammont ta’ defaulters qed jiżdied, jonqos jew in-nies qed ikunu aktar  compliant mat-taxxa?
  IS-SUR OLIVER VASSALLO: Jien ngħid li l-ammont naqas pero` jien nara żewġ tipi ta’ nuqqas ta’ compliance; hemm in-nuqqas ta’ compliance ta’ dawk li ma jibagħtux ir-return, imbagħad hemm ukoll in-nuqqas ta’ compliance ta’ dawk li jibagħtu r-return u ma jagħtux l-informazzjoni korretta.  Għandna wkoll - ovvjament ma rridx li ma ngħidhiex - numru ta’ taxpayers li jiddikjaraw li għandhom jagħtu taxxa u ma jibagħtulniex il-pagament.  Aħna ovvjament dawk niġru warajhom, pero` anke hemmhekk il-proċedura hija twila u ma tistax taqtagħha malajr għaliex għalkemm aħna għandna s-setgħa li tagħtina  l-liġi, ma nistgħux immorru ndaħħlu jdejna fil-but ta’ dak li jkun.  

U dak huwa proprju l-iskop aħħari ta’ l-estimated assessment; li dak li jkun nixxukkjawh ftit.  Naturalment aħna ma nixtiequx nixxukkjaw lil dak li jkun li nġiegħluh jasal fl-estrem jew fix-xifer ta’ l-irdum, pero` ovvjament aħna rridu nużaw kull mezz li tagħtina l-liġi.

  THE CHAIRMAN:  Aktar rimarki?  L-Onor. Agius.

  ONOR. CHRIS AGIUS:  Fir-rapport hawn imniżżel li sa Jannar 2002 kien hemm Lm50 miljun arretrati, pero` niftakru li s-sena l-oħra kien hemm tip ta’ klemenza fejn min kellu jagħti ntalab iħallas 10% ta’ l-ammont.

  IS-SUR OLIVER VASSALLO:  Pero` dik kienet tirrigwarda s-CET u l-VAT 1994 u kienet tirrigwarda l-maħfra  ta’ l-administrative penalty,  jiġifieri t-taxxa dovuta u l-interessi xorta bqajna nesiġu li jitħallsu.  Jiġifieri l-iskema kienet tirrigwarda biss li titneħħa 90% tal-multa amministrattiva.

  ONOR. CHRIS AGIUS:  Din kienet miftuħa sa l-aħħar tas-sena.   Kien hemm rispons għaliha?  

  IS-SUR OLIVER VASSALLO:  Iva, rispons kien hemm żgur, pero` m’għandix id-dettalji hawnhekk.

  ONOR. JOSEPH SAMMUT:  Jiġifieri qed nifhem sew li mill-Lm5 miljun jrid jitnaqqas l-ammont li kien ġie mogħti bħala klemenza? 

  IS-SUR OLIVER VASSALLO:   Il-Lm5.6 miljun jirrigwardaw il-VAT 1998 u allura ma jridux jitnaqqsu; dawk huma dovuti u reali.

  ONOR. JOSEPH SAMMUT:   U kemm ilu pendenti dan l-ammont? 

  IS-SUR OLIVER VASSALLO:  Jista’ jkun hemm minnhom li ilhom biex jagħtuhomlna sentejn.

  ONOR. JOSEPH SAMMUT: Imma huma recurring fuq perijodu ta’ kemm?  Sena? Sentejn?  Minn meta bdiet taħdem is-sistema tal-VAT?

  IS-SUR OLIVER VASSALLO:  Le, dawn huma riċenti, jiġifieri sena jew sentejn, pero` jista’ jkun hemm xi ammonti żgħar minnhom li jmorru lura iktar għax aħna nibqgħu niġru warajhom.  

  ONOR. JOSEPH SAMMUT:   Semmejt diversi punti ta’ meta ma titħallasx it-taxxa, fosthom persuni li jibagħtu l-formola u ma jkunux ħallsu, persuni li ma jkunux bagħtu l-formola u ma jkunu bagħtu xejn, eċċ.  Id-dipartiment per se jibgħat jinforma lil dawn in-nies li jkunu għadhom ma ħallsux?

  IS-SUR OLIVER VASSALLO:  Dażgur, mhux ninformawhom biss, imma nieħdu passi bil-liġi u nagħmlu d-demand notice.

  ONOR. JOSEPH SAMMUT:  Fil-konfront ta’ dawk li jifformaw parti mill-Lm5 miljun li huma dovuti, xi jżomm lid-dipartiment milli jinforza dak it-titolu eżekuttiv li fil-fatt għandu?  Xi jżomm lid-dipartiment milli jesegwixxi?

  IS-SUR OLIVER VASSALLO: Fis-sens li t-taxpayer ikkonċernat jibqa’ ma jħallasx.  Aħna għandna executive title  f’idejna u finalment nispiċċaw biex l-ewwel nagħmlu d-demand notice imbagħad naslu għas-sekwestru, imbagħad naslu anke biex ngħaddu għall-proċedura ta’ wara u ħafna drabi mmorru fuq il-persuna personali.

  ONOR. JOSEPH SAMMUT:  Xi jkunu d-diffikultajiet allura li ġaladarba jkun hemm is-sekwestru, il-mandati ma jiġux segwiti?  

  IS-SUR OLIVER VASSALLO:  Mhux biex inwaħħal fil-qorti,  imma meta tasal biex tmur il-qorti ddum.  Ħalli nitkellem naqra iktar ċar.  Kieku għandna l-mezz aħna kif nistgħu mmorru u ndaħħlu jdejna fil-but jew fiċ-chequebook ...  Anke billi tmur il-qorti, il-qorti l-iktar li tista’ tagħmel hu li twaħħal penali ta’ Lm6 kuljum, bħalma waħħlet lil xi ħadd u r-riżultat ikun ... Aħna ma nixtequx li nwasslu lill-persuna fix-xifer ta’ l-irdum.  

  ONOR. JOSEPH SAMMUT:  Allura ma tħossx bħala dipartiment li hija nġustizzja fuq min irid iħallas li jeħel dawk il-penali bħala interessi kuljum u jitħalla dan il-perijodu għaddej daqshekk biex jinġabru?  Għax l-interessi jibqgħu għaddejjin xorta fuq l-ammont.

  IS-SUR OLIVER VASSALLO:  Pero` tinsiex li l-oneru qiegħed fuq il-persuna biex tħallas.  L-għan tad-dipartiment dejjem kien, għadu s’issa u naħseb li jibqa’, li niġru wara t-taxxa.  Aħna mhux il-gost tagħna li nwaħħlu l-interessi bil-1% per month u l-penali li m’humiex żgħar.  L-iskop tagħna huwa li niġbru t-taxxa, imma meta ma titħallasx it-taxxa l-individwu jkollu jbati l-konsegwenzi.  Aħna l-ewwel li nagħmlu hu li niġbdu l-attenzjoni ta’ l-individwu u ngħidulu li jkun kważi aħjar li jara x’jagħmel u jissellifhom ħalli jagħtihomlna għaliex forsi hekk jeħles b’inqas. Aħna ġieli smajna kummenti - għalkemm l-iskop tagħna bħala civil servants mhux li ngħidu jekk ir-rata ta’ l-interessi hijex għolja jew le - ...  L-iskop dejjem kien, anke meta kien hemm ta’ qabli u naħseb anke ta’ min ġej warajja – mhux suppost li jdum ma jkun hemm xi ħadd ieħor għaliex issa ntfajna ma’ l-anzjani għax għalaqt is-60 sena – li ndaħħlu l-flus dovuti mit-taxxa.  

  THE CHAIRMAN:  Iktar mistoqsijiet?  Jidher li m’hawnx għalhekk nirringrazzjawkom u  nitlob lill-uffiċjali tad-Dipartiment tad-Dwana sabiex jersqu fuq il-mejda magħna. 

Is-Sur John Mifsud u s-Sur Victor Micallef ħadu posthom madwar il-Mejda.

  THE CHAIRMAN:   Hawnhekkk l-Awditur qed jirrimarka li l-figuri rrapportati ma kenux awditjati u ma kienx hemm qbil bejn il-figuri li ġew sottomessi. Tista’ tgħidli x’inhi r-raġuni għalfejn il-figuri ma qablux?

  IS-SUR VICTOR MICALLEF (Assistant Director (Finance and Human Resources) Customs Department):  Nibda biex ngħid li kumbinazzjoni min qiegħed inkarigat fuqhom marad u ġejt jien sabiex nipprova nirrispondi mill-aħjar li nista’ mill-memorja u mill-ftit esperjenza li għandi hemmhekk.

Kif tistgħu taraw il-bulk tal-Lm5.4 miljun li għandna ġej mill-Enemalta, fil-fatt hemm Lm4.2 miljun li ġejjin mill-Enemalta.  Dan minħabba li jkunu xi żewġ pagamenti lura minħabba l-cash flow tagħhom; pagament huwa normali minn xahar għal xahar imma ġieli jiġu xahrejn minflok xahar.  Niftakar li erba’ snin ilu din il-figura kienet tasal sa Lm8 miljun imma issa li l-cash flow  ta’ l-Enemalta tjiebet tjiebu wkoll il-pagamenti lejn id-dwana.  

Prior 1999 il-flus li aħna konna niġbru mingħand it-traders għas-servizz li l-uffiċjali tagħna kienu jagħmlu biex jirrilaxxaw containers u operazzjonijiet simili - għaliex is-sistema hija li l-fizzjal jew il-gwardjan jitħallas tas-servizz immedjatament mingħand il-gvern imbagħad effettivament il-gvern joħroġ invoices lit-traders u eventwalment jitħallas ‘il quddiem - ...  Il-problemi li għandna huma biex niġbru l-arretrati mingħand it-traders.  

Issa prior 1999 kien isir kollox manwalment, imbagħad inħolqot din is-sistema komputerizzata u milli jidher kien hemm xi flus skoperti meta sar l-enhancement early in 2003.  Irrid nagħmilha ċara li din m’hijiex kwestjoni ta’ frodi imma kienu qishom flus moħbija għal ftit.   

  THE CHAIRMAN:  Meta qed tgħid “moħbija għal ftit” jiġifieri ntilfu fis-sistema waqt li qed tagħmel il-balancing out?

  IS-SUR JOHN MIFSUD (Director General, Customs Department): Li ġara hu li din is-sistema li ħadmulna l-MITTS bdiet turi ħafna difetti fiha u d-dipartiment insista li din is-sistema tiġi enhanced  kontinwament  u fil-fatt għadha tiġi enhanced sal-lum.  Ovvjament is-sistema ta’ kontrolli fiha qegħdin jiġu dejjem improved pero` dejjem niddependu fuq il-MITTS biex jagħtuna s-sistema kif konna ftehemna magħhom li għandha tkun.  Aħna qegħdin nibqgħu niffolowjaw din is-sistema biex naraw fejn seta’ kien l-iżball, pero` ovvjament jiddispjaċina ngħidu li din hija sistema li l-MITTS ma qdewna xejn fiha u aħna nħossu li għandna nkomplu ninsistu mal-MITTS x’setgħu kienu r-raġunijiet.   

  THE CHAIRMAN:  Minn kliemek donni qed nieħu l-impressjoni li d-dipartiment mhuwiex sodisfatt b’din is-sistema għaliex mhux qed tagħtih ir-riżultat mixtieq.   

  IS-SUR JOHN MIFSUD: Żgur li m’aħniex sodisfatti biha.  Fil-fatt il-MITTS  għandhom persuna dedikata fuq din is-sistema, dejjem qed timpruvjaha u anke sabu ċerti żbalji fiha li skoprejna wara li jkun tħallas il-fizzjal tad-dwana proprju minħabba li s-sistema fil-bidu kienet weak  ħafna.   Issa llum ingħalqet iżjed.   

  THE CHAIRMAN:  Kemm ilha li ġiet introdotta?

  IS-SUR JOHN MIFSUD:  Issa qed nitkellmu fuq xi erba’ jew ħames snin ilu.  Issa s-sistema ingħalqet  iżjed, jiġifieri bħala security ġiet irranġata iżjed.   

  THE CHAIRMAN:  Jiġifieri qed nifhem sew li din is-sistema għandha xi ħaġa li hija intrinsikament difettuża? 

  IS-SUR JOHN MIFSUD:  Le, issa tjiebet ħafna.  Dawk kienu problemi tal-bidu u ħafna żbalji nqabdu wara għaliex min ma kienx ikun tħallas kien jiġi jgħidilna u aħna konna  nsibu li jkun tħallas ħaddieħor minfloku.  Pero` issa s-sistema tranġat ħafna u l-kontrolli ngħalqu.  

  THE CHAIRMAN:  Dan ir-rapport ta’ l-Awditur qed jitkellem fuq is-sena 2002 u qed jgħid li kien hemm diskrepanzi.  Taħsbu li għas-sena ta’ wara se jkun hemm l-istess?

  IS-SUR VICTOR MICALLEF:  Għas-sena d-dieħla żgur li l-ammont se jonqos drastikament anke minħabba li deħlin fl-Ewropa u għandna 80% ta’ l-importazzjoni inqas; se nibqgħu biss niddependu fuq l-importazzjoni from third countries.  Jiġifieri anke l-volum fuq is-sistema se jonqos ħafna.

  THE CHAIRMAN:  Iva, imma xi ammont ta’ kontroll xorta se jibqa’!

  IS-SUR JOHN MIFSUD:  Is-sistema hija wżata  biex jitħallsu l-fizzjali tad-dwana li jagħmlu x-xogħol extra.  Fil-bidu, din is-sistema ma bdietx tagħti riżultati tajbin, beda jkollna ħafna clashes - jien nismagħhom isemmu għaliex ma kontx il-persuna responsabbli dak iż-żmien – fejn kien ikun hemm min jitħallas minflok ħaddieħor.  Pero` bl-enhancements li saru these last four years fuq is-sistema l-kontrolli qegħdin hemm u għalkemm jonqosha xi ftit refinement, qiegħda taħdem ferm aħjar milli kienet erba’ snin ilu.   

  THE CHAIRMAN:  Jiġifieri fi kliem ieħor, il-kummenti li tqanqlu hawnhekk min-naħa  ta’ l-Awditur mhux se jkunu ripetuti. 

  IS-SUR JOHN MIFSUD:  Awtomatikament dawn kienu jinstabu għaliex min ikun tħallas extra  u ħaddieħor ma kienx ikun tħallas.  

  THE CHAIRMAN:  Punt ieħor li tqanqal  huwa dwar il-ledgers.  Kien hemm xi outstations  li ma pprovdewx il-ledgers.  Tistgħu tispjegaw dwar dan?

  IS-SUR VICTOR MICALLEF:  Mhux ma bagħtuhomx imma bagħtuhom tard.  Jien niftakar każ ta’ meta kien hemm il-VISET development ta’ Pinto Wharf fejn in-nies ħarġu minn hemmhekk u waqt il-ġarr kienu ntilfu xi dokumenti.  

  THE CHAIRMAN:  Jiġifieri qed tgħid li sussegwentement dawn intbagħtu lill-Awditur?

  IS-SUR VICTOR MICALLEF:  Intbagħtu  at a later date.  
  THE CHAIRMAN:  Jista’ l-Awditur jikkonferma jekk irċevihomx dawn il-ledgers?

  IS-SUR JOSEPH G. GALEA:  Nista’ ngħid li sal-lum ma rċevejnihomx.  
  THE CHAIRMAN:  Forsi tistgħu tiċċekkjaw u taraw li tibagħtuhom kemm jista’ jkun malajr.

  IS-SUR JOSEPH G. GALEA:  L-importanti li issa tafu fejn huma għaliex l-ikbar diffikulta` hemm kienet.   

  IS-SUR VICTOR MICALLEF:  Tas-section ta’ Pinto ntilfu waqt il-ġarr u jien ġegħelthom ifittxuhom għaliex dħalt fiha jien u sal-lum għadhom ma nstabux, pero` ta’ din is-section biss.  
  IS-SUR JOSEPH G. GALEA:   Fir-rapport qed ngħidu li “Pinto Bonded Stores, Outer Quays, Pinto Annex, Weighers, Valuation, Medserv Comp., Fuel and Newport Bonded Stores failed to provide the ledgers requested”.  Ħafna minn dawn il-ledgers kienu probabbilment inqabdu fit-transazzjoni minn Pinto bonded stores għall-post il-ġdid  fejn marru joperaw.  

  IS-SUR VICTOR MICALLEF:  Imma mhux tas-sections  kollha.  Ta’ Pinto setgħu ntilfu għax din l-istorja kont naf biha, pero` l-oħrajn intbagħtu – għalkemm veru tard –  għaliex bilfors li aħna ħdimna fuq xi ħaġa.  

  IS-SUR JOSEPH G. GALEA:  Li nista’ ngħid huwa li nwiegħed lill-Kumitat li l-uffiċċju tiegħi jagħmel follow-up fuq dan li qed jingħad.

  IS-SUR VICTOR MICALLEF:  U jien nikkonferma min-naħa tiegħi.  

Rigward l-isforz li qed isir biex innaqsu dawn l-arretrati rrid ngħid li din is-sena għamilna sforz qawwi biex innaqqsu dawn l-arretrati tat-traders. Fost miżuri oħra li ħadna kien hemm dik li rajna li meta jiġu biex jieħdu x-xogħol aħna nwaqqfuhulhom sakemm jaslu għall-arranġament, anke by installments, biex inaqqsu dawn l-arretrati.  Fil-fatt din is-sena rajna improvement  qawwi fil-ġbir; madwar 34% iktar mis-sena l-oħra.   

  IS-SUR JOHN MIFSUD:  Mr Chairman, nixtieq ngħid li s-sena l-oħra d-dipartiment waqqaf debt management unit fejn mill-ewwel bdiet tagħti riżultati tajbin ħafna biex jinġabru l-arretrati.  Fil-fatt din kienet waħda mill-units li waqqaft jien malli dħalt fid-dipartiment. Waħda mill-ikbar problemi li kellna u li solvejna b’out of court settlement  kienet il-problema mal-Medserv.  Dik kienet problema li konna l-qorti fuqha u b’effett ta’ agreement li għamilna magħhom li ġie approvat ukoll mill-Ministeru tal-Finanzi għamilna out of court settlement.   Dan għamilnih għaliex l-ispejjeż kienu telgħin, l-arretrati dejjem telgħin, rajna li m’aħna se naslu qatt u b’hekk irnexxielna nagħmlu  out of court settlement  għall-ġid ta’ kulħadd għax kieku l-figuri kienu jibqgħu dejjem telgħin.

  THE CHAIRMAN:  Hawn iktar mistoqsijiet? L-Onor. Sammut.

  ONOR. JOSEPH SAMMUT:  Tistgħu tgħidulna d-difetti fis-sistema tal-computer x’ġiet tiswa f’danni lid-dipartiment?

  IS-SUR VICTOR MICALLEF:  Kultant nieqfu sakemm tiġi l-persuna responsabbli mill-MITTS biex issewwilna.

  ONOR. JOSEPH SAMMUT:  Imma kien hemm pagamenti jew ħlasijiet doppji li forsi ma ġewx traced?

  IS-SUR VICTOR MICALLEF: Le, għalkemm saru żbalji, ma kien hemm ebda każ ta’ frodi li naf bih jien.

  IS-SUR JOHN MIFSUD:  Nixtieq ngħid li meta d-dipartiment ħallas għal din is-sistema sab li l-prodott li ġie delivered  kien very poor.

  ONOR. JOSEPH SAMMUT:  U allura x’kienet ir-raġuni li żammha?

  IS-SUR JOHN MIFSUD:  Ma nafx u ma nistax ngħid; kieku jien qabel ma naċċetta prodott nippruvah.  Imma that is my personal opinion.   

  IS-SUR VICTOR MICALLEF: Huma riedu jeħilsu mis-sistema manwali għax kienet pedantika.      

 ONOR. JOSEPH SAMMUT:  Imma anke meta l-prodott kien difettuż?  

 IS-SUR VICTOR MICALLEF: Imma huma kienu dejjem iwegħduna li wara li jagħmlu l-enhancements, is-sistema kienet se  tiġi tajba.

 ONOR. JOSEPH SAMMUT: Kemm ġew jiswew lid-dipartiment dawn l-enhancements?

  IS-SUR JOHN MIFSUD:   Ma ġew jiswewh xejn fil-fatt.  Wieħed irid jifhem li din hi sistema li d-dipartiment kien ta ħames snin jew sitt snin ilu biex tiġi maħduma.   Jien ma kontx involut direttament, pero` jirriżultali li the product was very poor, tant li l-MITTS ħadu l-obbligu li jkomplu jtejbuha.   L-ikbar problema li kienet tikkawża kienet li bniedem jitħallas ta’ xogħol li ma jkunx għamel filwaqt li min ikun fil-fatt għamel ix-xogħol jibqa’ b’xejn.

  ONOR. JOSEPH SAMMUT:  Jiġifieri l-uniku instance li kien hemm fejn setgħu jsiru żbalji kienet fil-pagamenti?  

  IS-SUR JOHN MIFSUD:  Iva, fil-pagamenti tal-fizzjali.  

  ONOR. JOSEPH SAMMUT:  Jista’ s-Sur Micallef jispjegalna ftit l-istatement li għamel aktar ‘il quddiem fejn qal li ebda żball ma rriżulta fi frodi?

  IS-SUR VICTOR MICALLEF: Lili jirriżultali li ma sibna ebda każ fejn bniedem tħallas iktar milli suppost kellu jitħallas u aħna ma waqqafniex il-pagament.   Per eżempju, jien niftakar li way back in 1999 meta kont għadni fizzjal lili stess kienu ħallsuni Lm57 żejda.  

  ONOR. JOSEPH SAMMUT:  Jiġifieri l-iżbalji dejjem kienu fuq pagamenti nterni u f’ammonti minimi.

  IS-SUR JOHN MIFSUD: Iva, din hija sistema li taħdem il-pagamenti li jsiru lill-fizzjali tax-xogħol overtime li jagħmlu, jiġifieri m’hijiex xi sistema li tinvolvi ħlas ta’ dazju.  L-iżbalji li jistgħu jsiru jkunu għaliex tħallas wieħed u mhux l-ieħor.  Barra minn hekk irrid ngħid li l-persuna li tħaddem din is-sistema fid-dipartiment taħdem b’dedikazzjoni kbira u tara li jkunx hemm traskuraġni; hija a very reliable person.   

  THE CHAIRMAN: Hawn aktar domandi?  Jidher li m’hawnx aktar mistoqsijiet u għalhekk nirringrazzjawkom u nistieden fuq il-mejda magħna lill-uffiċjali tad-Dipartiment tal-Land, tal-Qrati u tal-Joint Office. 

Dr. Godwin Grima, is-Sur Charles Micallef, is-Sur Joseph A. Sciriha, is-Sur Albert Mamo u s-Sur Angelo Agius ħadu posthom madwar il-Mejda.

  THE CHAIRMAN:  Nibdew bil-government property division li tinsab f’paġna 52.  Waħda mill-items li l-iktar qegħdin lura fil-ġbir ta’ arretrati huma l-commercial.  Fil-fatt hemm arretrati ta’ Lm4.9 miljun.  Tistgħu forsi tgħidulna x’inhuma r-raġunijiet għal dan?  
  IS-SUR ALBERT MAMO (Direttur ta’ l-Artijiet):  Fil-fatt dak l-ammont illum niżel għal Lm4.4 miljun.   Parti sostanzjali minn dawn l-arretrati – Lm2.8 miljun – huma dovuti minn major defaulters u commercial properties.  Minn dawn it-Lm2.8 miljun hemm Lm1.3 miljun dovuti minn kumpanniji parastatali jew inkella government entities u Lm1.5 miljun l-ieħor huwa dovut minn kumpanniji privati.   Issa mill-Lm1.6 miljun differenza li tibqa’, 45% huma residenzi li ma tantx tista’ tieħu azzjoni fuqhom u 55% huma jew domestiċi, jew stores, jew inkella affarijiet kummerċjali żgħar li jkunu arretrati kurrenti.  Id-dipartiment jieħu kwalunkwe azzjoni li jista’ jieħu u fil-fatt is-sena li għaddiet ħareġ 320 ittra uffiċjali.  F’ċerti każijiet fejn nistgħu nieħdu l-proprjeta` lura għaliex tkun skadiet il-lease nippruvaw nagħmlu evictions u nipprovaw ukoll naslu f’arranġamenti fuq repayment agreements  mad-defaulters  ħalli niġbru l-kera.  Pero` nista’ ngħid li s-sitwazzjoni hija under control  u nafu eżattament l-arretrati x’inhuma u nagħmlu follow-up  tagħhom.   

  DR. GODWIN GRIMA (Segretarju Permanenti fil-Ministeru tal-Ġustizzja u l-Intern):  Xtaqt niċċara ftit il-kumment “ma nistgħux nieħdu passi fil-konfront tar-residenzi”.  Ma nistgħux nieħdu passi għaliex mhux indikat li f’ċerti każi tieħu passi. 

  IS-SUR ALBERT MAMO: Minħabba l-problema soċjali nippruvaw naslu f’repayment agreements  imma mbagħad ma tistax tagħmel iktar minn hekk.  

  THE CHAIRMAN:  Naħseb li qegħdin tirriferu għal residenzi li jkunu ngħataw mill-Housing Authority jew mill-housing taħt is-sistema l-antika, u ġeneralment qed nitkellmu fuq kirjiet li jammontaw individwalment  għal ammonti żgħar għax dawn il-kirjiet huma kollha sussidjati.   

  IS-SUR ALBERT MAMO: Imma għandek  a good amount.

  THE CHAIRMAN: Kemm taħseb li huwa l-ammont dovut minn dawn in-nies li ma jkunux jistgħu jħallsu lanqas il-kera ssussidjata?

 IS-SUR ALBERT MAMO:  Lm400,000 imma mbagħad hemm in-non residential  dawk li huma garages  u proprjeta` simili.   Hemm imbagħad iċ-ċnus perpetwi u hemm ukoll xi ħaġa fir-rurali li huma kollha residenzjali.  Jiġifieri b’kollox jammontaw għal madwar Lm700,000 jew Lm800,000.

  THE CHAIRMAN: Imma dawn huma kollha problematiċi li ma jħallsux?  

  IS-SUR ALBERT MAMO: Huma normalment iħallsu imma mbagħad jerġgħu jaqgħu lura fil-ħlasijiet. 

 THE CHAIRMAN: Kemm hu n-numru fiżiku bħala units?

 IS-SUR ALBERT MAMO: M’għandix din l-informazzjoni hawnhekk imma jekk m’iniex sejjer żball hemm madwar 8,000.  

  THE CHAIRMAN: Jiġifieri hemm 8,000 li m’humiex kapaċi jlaħħqu  lanqas mal-kera sussidjata. Aktar mistoqsijiet?  L-Onor. de Marco.

  ONOR. MARIO de MARCO: Minn dan l-ammont ta’ Lm4.4 miljun li baqa’ bħala arretrati, kemm minnhom imorru lura u kemm minnhom huma rikorrenti  ta’ kull sena?  

  IS-SUR ALBERT MAMO: L-ewwelnett il-Lm4.4 miljun huwa ammont ġej minn ħafna snin ilu, fil-fatt imur lura anke għas-snin sebgħin u mhux fuq residential  biss imma bħala ammont globali.   Jiġifieri minkejja li r-revenue illum tela’ għal Lm10 miljun, l-ammont jitla’ għal madwar Lm800,000 kull sena.  

  ONOR. MARIO de MARCO: Jiġifieri ikun hemm Lm800,000 kull sena bħala arretrati.

  IS-SUR ALBERT MAMO:   Imma mhux dejjem ikunu arretrati li huma bad debts, ikunu arretrati kurrenti fis-sens li dak li jkun ma jħallasx il-kera sa l-aħħar ta’ Jannar u allura jiġi rrapportat arretrat. 

  ONOR. MARIO de MARCO:  U mill-aspett ta’ commercial rents l-istess ħaġa, jiġifieri jmorru lura ħafna żmien?
  IS-SUR ALBERT MAMO:  Hemm arretrati li ilhom ġejjin aktar minn għaxar snin.   

  ONOR. MARIO de MARCO:  U bħala enforcement action, apparti l-ittri uffiċjali, wasaltu biex tagħmlu kawżi biex tiġbru l-arretrati?

  IS-SUR ALBERT MAMO:   Kawżi biex niġbru nagħmlu, fil-fatt anke nagħmlu warrant of seizures u garnishee orders u s-sena li għaddiet kellna 25 każ ta’ evictions minħabba li dawn kienu defaulters li baqgħu ma ħallsux. 

  ONOR. MARIO de MARCO:  Dawk kienu evictions f’każijiet residenzjali jew kummerċjali?

  IS-SUR ALBERT MAMO:  Kienu każijiet kummerċjali u każijiet ukoll ta’ stores u garages. 

  ONOR. MARIO de MARCO:  Qabel semmejna li kien hemm madwar 8,000 defaulters ... 
  IS-SUR ALBERT MAMO:   M’iniex eżatt fuq il-figura.

  ONOR. MARIO  de MARCO:  Dawk huma kollha każijiet residenzjali?

  IS-SUR ALBERT MAMO:  Iva.

  ONOR. MARIO de MARCO:  Fil-każ ta’ kummerċjali - fejn hemm l-aktar ammont qawwi - kemm hemm defaulters?  

   IS-SUR ALBERT MAMO:  Hemm madwar 60 major defaulters.   
  ONOR. MARIO de MARCO:   Dawn huma kollha azjendi li qed jittrejdjaw jew forsi huma azjendi li waqfu joperaw?

  IS-SUR ALBERT MAMO:   Dawn huma azjendi li qegħdin in operation, pero` kif għedt qabel, hemm 36.9%, li jammontaw għal Lm1.3 miljun, li huma parastatali u 40.8%, li jammonaw għal Lm1.4 miljun, li huma privati.     

  ONOR. MARIO de MARCO:   Minn dawn is-60 defaulters kemm huma parastatali?

  IS-SUR ALBERT MAMO:   18.  

  ONOR. MARIO de MARCO:   U dawk l-azjendi kummerċjali li huma defaulting qed joperaw jew le?  

  IS-SUR ALBERT MAMO: Iva, qegħdin joperaw u l-ebda ammont m’huwa preskritt.  Fil-fatt qiegħda tittieħed l-azzjoni kollha biex jinġabru l-flus.  

  THE CHAIRMAN:  Hawn iktar mistoqsijiet?  L-Onor. Sammut?

  ONOR. JOSEPH  SAMMUT:   Għedtilna li fil-każ tad-domestiċi ħadtu azzjoni u kien hemm evictions eċċ. Fil-każ tal-kummerċjali, immaterjalment jekk humiex parastatali jew privati, x’tip ta’ azzjonijiet ittieħdu?

  IS-SUR ALBERT MAMO:   L-azzjoni hija diversa.  Normalment tibda biex tagħmel ittra uffiċjali ....

  ONOR. JOSEPH SAMMUT:   Jien nassumi li l-istess proċedura tintuża fiż-żewġ każijiet.   Issa fid-domestiċi għedtilna li kien hemm evictions  u jien qed nistaqsi jekk kienx hemm evictions fil-kummerċjali.

  IS-SUR ALBERT MAMO:  Kellna xi ħaġa żgħira.

  ONOR. JOSEPH SAMMUT:  Imma x’inhi r-raġuni li kienet xi ħaġa żgħira fil-każ tal-kummerċjali meta l-ammont dovut mingħandhom huwa ta’ Lm2.8 miljun?

  IS-SUR ALBERT MAMO:  Il-problema hi li meta inti għandek lease kurrenti għaddejja ma tistax tagħmel eviction orders.     

  ONOR. JOSEPH SAMMUT:  Imma il-kirjiet passati huma dovuti u kull ħames snin jiġu preskritti.  

  IS-SUR ALBERT MAMO:  Preskrizzjoni m’għandniex tagħhom għaliex huma kollha safeguarded.  

  ONOR. JOSEPH SAMMUT:  Fir-rigward tad-domestiċi qegħdin jingħataw dan il-privileġġ ukoll li jħallsu ħames snin b’lura?

  IS-SUR ALBERT MAMO:  Fejn hu possibbli nagħmlu repayment agreements imma mbagħad fejn għandek, per eżempju, bniedem li għandu garaxx u qatt ma ħallsek u jibqa’ ma jħallsekx, allura hemmhekk tipprova tagħmel eviction.  

  DR. GODWIN GRIMA:   Meta l-kummissarju qed jitkellem fuq domestiċi qed jinkludi djar li m’humiex commercial.    

  ONOR. JOSEPH SAMMUT:  Iva, dik fhimtha.  Jiġifieri meta għedt li saru evictions kont qed tirriferi għall-garaxxijiet jew stores mhux għal residenzi.

  IS-SUR ALBERT MAMO:   Iva.    

  THE CHAIRMAN:  Fir-rigward tat-42 kumpannija kummerċjali, dawn huma kollha recurring, jiġifieri l-history tagħhom hija li dejjem jaqgħu lura jew ivarjaw?  

  IS-SUR ALBERT MAMO:  Le, tista’ tgħid li kollha jħallsu imbagħad iħallu ammonti konsiderevoli arretrati imbagħad jerġgħu jħallsu xi ħaġa u jerġgħu jħallu arretrati lura kull sena. 

  THE CHAIRMAN:  Peress li l-kera normalment tawmenta kull perijodu skond il-kuntratt partikolari, ikollkom talbiet mingħandhom biex ikun hemm reviżjonijiet tal-kera minħabba problemi li jista’ jkollhom fil-kummerċ tagħhom?

  IS-SUR ALBERT MAMO:  Revision ta’ kera ma nistgħux nagħmlu minħabba li jkollna lease agreement jew kuntratt iffirmat u allura l-kera ma tistax tinqasam.  

  THE CHAIRMAN:  Imma talbiet simili jkollkom?  

  IS-SUR ALBERT MAMO:   Iva, ikollna talbiet simili imma ma nkunux nistgħu nilqgħuhom għaliex hemm lease agreement u ma tistax tinnegozja; dawn ikunu ħarġu bit-tenders u allura l-kera tkun fissa.    

  DR. GODWIN GRIMA:   Jekk forsi nista’ nżid xi ħaġa biex niċċara ftit l-affarijiet. L-azzjoni li tittieħed – hawnhekk għandi r​-return fuq il-major defaulters exceeding Lm10,000 in arrears  -  hija varja.  Hemm każijiet fejn jibdew iħallsu by installments, hemm court case, hemm każ for dissolution of  the emphyteusis, hemm każijiet oħra fejn sar stop rent, hemm każ ieħor fejn ħallas u reġa’ waqa’ lura.  Jiġifieri jittieħdu diversi azzjonijiet u ma tistax tgħid ir​-reaction xi tkun; jiddependi ħafna fuq kull każ.  

Kif qal ukoll il-kummissarju, definittivament qegħdin nagħtu kas li ma jkun hemm ebda sold preskritt.   Imma ma tistax tgħid li hemm a hard and fast rule fejn tidħol ir-reaction min-naħa ta’ l-individwu.

 THE CHAIRMAN:  Aktar mistoqsijiet?  L-Onor. Sammut.

  ONOR. JOSEPH SAMMUT:  Punt żgħir fuq dak li qal iċ-Chairman.  Minn dawn l-arretrati li hemm ġodda fir-rigward tal-kummerċjali, kien hemm xi ammont li tfaċċa dan l-aħħar snin partikolari?   Jew dejjem kienu l-istess nies?  

  IS-SUR ALBERT MAMO: Le, bażikament kif għedt qabel huma kumpanniji li jħallsu mbagħad dejjem jaqgħu lura fil-ħlasijiet.

 ONOR. JOSEPH SAMMUT:   Jiġifieri baqgħu l-istess.

  THE CHAIRMAN:  Aktar mistoqsijiet?  L-Onor. Arrigo.

  ONOR. ROBERT ARRIGO:  Jekk jidher li huma l-istess nies, naħseb allura qegħdin jabbużaw ftit mis-sistema li mbagħad iħallsu ovvjament bla interessi eċċ.  Hemm xi mezz ieħor li l-gvern jista’ jimponi b’xi mod li dawn jitħallsu, f’xi aġenzija oħra tal-gvern?

 DR. GODWIN GRIMA:  Ovvjament dawn trid tiġri warajhom biex iħallsu għaliex ma tantx jiġu malajr biex iħallsu.  Imma mbagħad bħalma hemm social cases fil-każijiet tad-djar, anke fil-commercial wieħed irid joqgħod ftit attent.  Aħna dejjem naraw li ma jkunx hemm preskrizzjoni għaliex l-għan tagħna huwa li niġbruhom pero` kultant jitfaċċaw każijiet fejn dak li jkun jagħmel agreement kif se jħallashom għax ovvjament f’dak il-perijodu ma jkunx jista’ jħallashom.   Jiġifieri d-dipartiment qed joqgħod attent ukoll li ma jpoġġi lil ħadd f’xi preċipizju.  Aħna li ninsistu - u għalhekk imbagħad ikollna każijiet fejn nitterminaw – li ma jkunx hemm min jabbuża mis-sistema jew jipprova jgħaddina minn għajn il-labbra.  Hemmhekk imbagħad inkunu drastiċi fl-azzjoni tagħna.   

  ONOR. MARIO de MARCO:  Qed isir eżerċizzju biex wieħed jiddentifika x’tip ta’ proprjeta` kummerċjali tagħmel sens għall-gvern li jkompli jżomm u jikri u x’tip ta’ proprjeta’ l-gvern jista’ jbigħ?

  DR. GODWIN GRIMA: Dik hija xi ħaġa li ssir kontinwament.  Illum il-government property division huwa maqsum f’erba’ taqsimiet:  Apparti l-kwestjoni tad-direttorat tal-finanzi; hemm il-Joint Office, il-Land Department u l-Estate Management.  L-Estate Management qiegħed proprju biex jevalwa s-suq u jara x’l-aħjar li jsir b’dawn ir-riżorsi.  Bejn il-Land Department u l-Joint Office illum il-gvern kważi għandu two-thirds tal-proprjeta’ f’Malta.

  THE CHAIRMAN:  Ma jidhirx li hawn aktar mistoqsijiet dwar din l-item u għalhekk naħseb li nistgħu ngħaddu għall-Joint Office.   

Fir-rigward tal-Joint Office l-uniku kumment kien dwar il-compilation tal-proprjeta`.   Fl-1992 l-proprjeta` tal-Knisja għaddiet għand il-gvern b’effett tal-liġi - fil-fatt kien wieħed mill-ewwel atti ta’ dik is-sena.  F’liema stadju qegħdin illum bħala dipartiment?   Naf li sar ċertu ammont ta’ xogħol, imma f’liema stadju qegħdin biex fl-aħħar mill-aħħar inkunu nistgħu niddentifikaw il-proprjeta` li effettivament għaddiet għand il-gvern u wieħed ikun jista’ jivvaluta din il-proprjeta` kif ukoll l-income iġġenerat minnha?

  IS-SUR JOSEPH A. SCIRIHA (Direttur, Joint Office):    L-ewwelnett irrid ngħid li l-funzjoni tal-Joint Office hija proprju li jagħmel verification tal-proprjeta` li għaddiet mingħand il-Knisja lill-gvern.   This is something ongoing; sal-lum il-ġurnata għadhom deħlin dawn il-proprjetajiet.   Minn estimu li għandi nista’ ngħid li minn madwar 35,000 proprjeta` li kellha l-Knisja, sal-lum il-ġurnata għadha għaddietilna property forms, jiġifieri dettalji, ta’ 23,698.  Dawn il-property forms iridu jiġu verified u approvati mill-control committee, skond kif tgħid il-liġi stess, u sal-lum it-total ta’ correction sheets u property forms approved huwa ta’ 9,064.   Apparti dan, fid-database tagħna għandna 25,748 proprjeta` li ġew inputted.   Jiġifieri minn dawn il-proprjetajiet, 25,748, qegħdin iħallsu kirjiet jew ċnus.

  THE CHAIRMAN:  U kemm hu t-total li jdaħħal il-Joint Office?

  IS-SUR JOSEPH A. SCIRIHA:   Madwar Lm380,000, pero` nenfasizza li this is just a rough estimate għax kif għedtilkom aktar ‘il quddiem, dawn iridu jiġu verified mill-control committee u mid-dipartiment.  (Interruzzjonijiet) Iva, sadanittant inbiegħu ħafna proprjetajiet. Issa minn dak l-ammont il-Joint Office is-sena li għaddiet ġabar total ta’ Lm383,000. Aħna għamilna eżerċizzju fejn għedna li kull sena, 20% jew 25% mit-total ta’ dak li niġbru jridu jkunu arretrati u fil-fatt is-sena l-oħra ġbarna f’arretrati Lm106,475 li jammontaw għal 28% of the total sum.    

 DR. GODWIN GRIMA:  Jekk tippermettuli nixtieq infakkar li bħal dan iż-żmien sentejn kont jien fil-pożizzjoni tas-Sur Sciriha u kont wegħedt li fl-iskema tal-bejgħ se nagħmlu sistema li meta bniedem jiġi biex jixtri jew jifdi d-dar tiegħu jrid iħallas l-arretrati.   Fil-fatt nista’ ngħid li dik saret.   

  THE CHAIRMAN:  Fil-fatt il-Joint Office huwa wieħed mid-dipartimenti li jista’ jirrendi income ‘il quddiem lill-gvern minn bejgħ ta’ residenzi eċċ.   Il-problema tad-dewmien fil-proċess jidher li qiegħed fil-verifying process.   Kif jista’ dan il-proċess tal-verifika jiġi aċċellerat?

  IS-SUR JOSEPH A. SCIRIHA:  Jien nista’ ngħid li f’dawn l-aħħar sentejn il-proċess ġie aċċellerat sew; sar ħafna xogħol u saru verifications tal-proprjetajiet.  Fil-fatt filwaqt li fis-sena 2000 ġew approvati mill-control committee  1,383 proprjeta`, fis-sena 2003 kien hemm 3,032. Is-sena li għaddiet kienet l-ewwel sena fejn għamilna reconciliation ta’ diversi entitajiet; hemm 99 entitajiet ekklesjastiċi u s-sena l-oħra bdejna proċess u għalaqna 15-il entita` u din is-sena hemm il-ħsieb li nagħlqu another 15 entities.   Dan huwa proċess twil u diffiċli mmens fejn fih irridu naraw il-valur kollu li kien hemm imniżżel fl-agreement li sar bejn il-Knisja u l-gvern u kull proprjeta` trid tiġi valued according to the agreement.  Kull emenda, kull property correction sheet li tiġi approvata qed titpoġġa fuq il-Mejda tal-Kamra ħalli kulħadd ikun jista’ jaraha.

  THE CHAIRMAN:  Kull proprjeta`  li tiġi verifikata tiġi reġistrata wkoll?

  IS-SUR JOSEPH A. SCIRIHA:  Gradwalment kull proprjeta` tiġi reġistrata.  
  DR. GODWIN GRIMA:  Fil-fatt għar-rigward ta’ l-għelieqi għamilna eżerċizzju wkoll fejn irreġistrajnihom mingħajr ma saru l-verifiki.   Issa hawnhekk jista’ jkun hawn min jgħidilna li forsi stajna lqattna xi proprjeta` privata, pero` aħna għedna li aħjar nagħmlu l-inventarju at one go tal-proprjetajiet rurali kollha biex f’każ ta’ diffikulta` jew overlap ta’ terzi nissalvagwardjaw l-interessi tal-gvern.

  THE CHAIRMAN:  Il-proprjeta` rurali hija kollha rreġistrata?

  DR. GODWIN GRIMA:    Dik li nafu biha għaliex fil-fatt tfaċċaw xi proprjetajiet rurali oħra proprju din is-sena minħabba l-verifika.

  THE CHAIRMAN:   L-Onor. Arrigo.

  ONOR. ROBERT ARRIGO:   Jien nista’ ngħid li kelli ftit esperjenza mal-Joint Office u nista’ ngħid li huwa wieħed mid-dipartiment tal-gvern li jaħdem sew.  Taħsbu li għandkom bżonn iżjed nies biex jaħdmu ħalli forsi jkun jista’ jiġi ffaċilitat u mħaffef il-proċess għaliex bħalma qed jgħid iċ-chairman dawn huma flus li jrid idaħħal il-gvern. 

  IS-SUR JOSEPH A. SCIRIHA: Ir-risposta tiegħi hija iva, għandi bżonn iżjed nies, imma kif spjegajt qabel, aħna wkoll għandna bottleneck min-naħa tal-Knisja għaliex kif għedt aktar kmieni hemm about 35,000 properties  u forsi aktar ukoll.    Jiġifieri sal-lum il-ġurnata, wara għaxar snin, il-Knisja kulma għaddietilna huwa dan l-ammont li semmejt.   Aħna qed nagħmlu sforzi u qed niltaqgħu diversi drabi mar-rappreżentanti tal-Knisja biex jgħaddulna kemm jista’ jkun malajr il-proprjetajiet.  

  THE CHAIRMAN:  Semmejt il-bottleneck min-naħa tal-Knisja.  Għalfejn jiġri dan?  Id-dokumenti ma jaslux?  Jew they drag their feet?      

  DR. GODWIN GRIMA:  Fil-fatt jien kont tajt spjega lil dan il-Kumitat ukoll f’okkażjoni oħra. Li ġara huwa li qabel kellek gżuz ta’ entijiet u kulħadd bil-prokuratur tiegħu u jmexxi bil-metodu tiegħu - fil-parroċċi diversi kien hemm jerġa’ subdivisions għaliex kellek diversi prokuraturi -  u f’daqqa waħda dan sab ruħu channelled, min-naħa tal-Knisja fil-Kurja, u min-naħa tal-gvern f’ċentru wieħed.    Jiġifieri hemmhekk qiegħed il-bottleneck; filli kellek kulħadd jaħdem mal-prokuratur tiegħu u filli ġie channelled kollox hemmhekk.

  THE CHAIRMAN:   Nirringrazzjakom. Nistgħu ngħaddu għall-aħħar item  li se nagħmlu l-lejla li jirrigwarda l-Law Courts.  

Skond ir-rimarka ta’ l-Awditur, ir-returns għall-2001 u l-2002 ma ntbagħtux lill-accountant general.  X’kienet ir-raġuni għal dan?

  DR. GODWIN GRIMA:   Fil-fatt jien indagajt – f’dawk is-sentejn ma kenux fil-ministeru tagħna -  u jidher li kien hemm xi ċaqliq ta’ nies u bi żvista ma ntbagħtux, pero` aħna immedjatament komplejna fuq xi ħaġa li kien beda l-ministeru tal-ġustizzja fil-bidu ta’ din is-sena meta ma kienx magħna.  Minkejja li ma ntbagħtitx ir-return – li ċertament m’hijiex skużabbli - attakkajna l-problema ta’ l-arretrati u fil-fatt qed isiru right-offs għaliex il-maġġoranza ta’ dawn l-arretrati huma taħt is-Lm6 u aħna rajna li ma kienx cost-effective li niġru warajhom.   Pero` concurrently ittieħdu wkoll żewġ passi kardinali; waħda li dawn intefgħu fis-sistema komputerizzata biex joħorġu awtomatikament u fil-fatt qed jinħarġu 20 notice kuljum, u l-oħra li f’ċerti każi daħlet in vigore emenda li għaddiet mill-Parlament fejn jekk toħroġ in-notice biex titħallas multa u din ma titħallasx within seven days, allura tista’ tiġi konvertita f’ħabs.  Ovvjament m’aħniex qed nitkellmu fuq multi ta’ Lm6 imma fejn jirrigwardaw ammonti sostanzjali.  Jidher li din qiegħda taħdem u forsi jista’ jispjega aktar dwarha d-Direttur tal-Qrati.

  IS-SUR CHARLES MICALLEF (Direttur Ġenerali tal-Qrati): Kif qal is-segretarju permanenti, f’nofs is-sena li għaddiet ġiet introdotta sistema ġdida komputerizzata li qed insejħula fine system.  Din bdiet f’Għawdex is-sena ta’ qabel u peress li dehret li rnexxiet, għamilna xi ftit emendi għaliha u bdejna nħaddmuha hawn Malta.  Li qed jiġri issa b’din is-sistema huwa li filwaqt li qabel meta teħel multa tmur fil-cash office u timla r-reġistru manwalment, illum dan qed isir mid-deputati ta’ l-awla stess, l-informazzjoni tiġi inputted dak il-ħin stess jew wara s-seduta u b’hekk nistgħu ngħidu li għandna records kompleti.

Rigward l-ammont ta’ arretrati rrid ngħid li xi ħaġa li kkontribwixxiet biex dawn telgħu kienet li fir-records li kienu jinżammu kien jitniżżel biss l-isem ta’ l-individwu, il-lokal fejn joqgħod u l-ammont li weħel. Meta mbagħad ġejna biex niġbru dawn l-arretrati kien impossibbli għalina li nagħmlu hekk b’din l-informazzjoni biss. Għalhekk bħalissa ninsabu għaddejjin b’eżerċizzju fejn dawk li ma nistgħux niġbru qed nagħmlu r-right-offs tagħhom. 

L-emenda li kienet għaddiet mill-Parlament u li semma s-segretarju permanenti jidher li qed taħdem, fis-sens li jekk wara li nagħtu notice lil dak li jkun, dan ikun għadu ma ħallasx il-multa allura nikkonvertu dik l-istess multa fi ġranet ta’ ħabs.   Fil-fatt il-ġimgħa l-oħra din kienet fuq il-gazzetti u jidher li n-nies qed jaraw that we mean business  - kellna żewġ każijiet fejn in-nies bgħattnihom il-ħabs - u qegħdin jersqu biex iħallsu.   Fil-fatt minn mindu bdejna bis-sistema, l-ammont ta’ arretrati niżel b’mod sostanzjali.  Nista’ ngħid li fl-ewwel xahrejn ta’ din is-sena, mill-Qrati tal-Maġistrati biss ġbarna madwar Lm20,000 fix-xahar.   Filwaqt li niġbru l-arretrati qegħdin naraw ukoll li ma naqgħux lura fil-ħlasijiet kurrenti u għalhekk hekk kif bniedem jeħel multa aħna nibdew niġru warajh mill-ewwel; noħorġu notice wara 15-il ġurnata.  Fejn m’għandniex assolutament mezz kif nistgħu nindikaw minn weħel tali multi qegħdin nagħmlu r-right-offs u f’dawn l-aħħar ftit ġimgħat qtajna madwar 9,132 każ  li kienu jammontaw għal Lm130,000.

  THE CHAIRMAN:   Semmejt li mill-Qorti tal-Maġistrati qed tiġbru madwar Lm20,000 fix-xahar b’mod regolari.  Fil-każ tal-Qorti Superjuri qed jiġri l-istess?

  IS-SUR CHARLES MICALLEF:  Nużaw l-istess sistema.

  THE CHAIRMAN:  Imma għandek xi problemi jew qed ikollok riżultati tajbin l-istess bħalma għandek isfel?

  IS-SUR CHARLES MICALLEF:  Aħna ma niddistingwux bejn fuq u isfel.    

  THE CHAIRMAN:  Le, qed tiddistingwi għaliex tajtna l-figuri li nġabru mill-Qorti tal-Maġistrati.  

  IS-SUR CHARLES MICALLEF:  Qabel, dawn il-multi ż-żgħar kienu iktar diffiċli  u għandna records li huma antiki miktuba bl-idejn.   Is-sistema issa tidher li qiegħda taħdem u n-nies meta jirċievu l-ewwel ittra fejn ninformawhom li se nieħdu passi qegħdin jersqu biex iħallsu.  

  THE CHAIRMAN:  Jiġifieri se tkun f’pożizzjoni li tibgħat ir-returns b’mod aktar espedjenti issa?

  IS-SUR CHARLES MICALLEF:  Iva.  Irrid ngħid li ntroduċejna wkoll sistema ta’ ħlas bil-card biex nagħmluha aktar faċli lil dak li jkun u ma jkollux għalfejn joqgħod imur joħroġ il-flus mill-bank. 

  ONOR. JOSEPH SAMMUT:   Qed tgħidilna li kien hemm ħafna li ġew dikjarati right-offs minħabba nuqqas ta’ informazzjoni.  Jiġifieri lanqas l-awla fejn kienet ingħatat is-sentenza ma kien hemm imniżżel?  

  IS-SUR ANGELO AGIUS (Director, Finance and Administration, Law Courts):  Le, fir-records ikollna l-awla, in-numru tas-sitting, id-data, l-isem u l-post fejn joqgħod.  

  ONOR. JOSEPH SAMMUT: U n-numru tal-każ.

  IS-SUR ANGELO AGIUS:  Imma min-numru tal-każ ma tasalx.  Lanqas l-identity card number ħafna drabi ma ssib.

  ONOR. JOSEPH SAMMUT:   Imma jekk għandek in-numru tal-każ fuq iċ-ċitazzjoni tista’ ssib id-dettalji tal-persuna. 

  DR. GODWIN GRIMA:  Xtaqt nintervjeni ftit hawnhekk u ngħid li aħna għamilna write-offs ta’ ammonti ta’ Lm6 u inqas u mhux ta’ ammonti qawwija.

  ONOR. JOSEPH SAMMUT:  Imma Lm6 jew Lm1 miljun xorta tibqa’ kontravenzjoni!

  DR. GODWIN GRIMA:  Il-punt tagħna huwa li ma kienx ikun cost effective l-exercise li konna nagħmlu biex niġbruhom.

  ONOR. JOSEPH SAMMUT:  Jiġifieri qed tagħtu parir biex taħt is-Lm6 kulħadd jikser il-liġi!

  IS-SUR  ANGELO AGIUS:  Illum qed nimxu mod ieħor.

  THE CHAIRMAN:  Aktar domandi?  L-Onor. de Marco.

  ONOR. MARIO de MARCO:  Kemm huwa l-ammont ta’ arretrati dovuti lill-qrati llum?  

  IS-SUR CHARLES MICALLEF:   Il-figura hija ta’ bejn wieħed u ieħor Lm5.9 miljun.

  ONOR. MARIO de MARCO:  U s-sena l-oħra kemm kienet?   

  IS-SUR ANGELO AGIUS:  Fl-2003 minn Lulju daħal l-LECAM u allura hemm biċċiet maħdumin fuq WORD u EXCEL u oħrajn qegħdin fuq l-LECAM. B’din is-sistema għadna qegħdin nistudjaw x’qed jiġri, fis-sens jekk somma tkun ġiet konvertita f’ħabs u dak li jkun ikun mar il-ħabs u għamel jumejn biss imbagħad ġie u ħallas aħna nkunu rridu naqtgħulu Lm10.  Biex aħna nagħmluha b’LECAM irridu nikkanċellaw l-entratura u nagħmlu oħra ġdida.  Allura jiġri li din tidħol doppja.  Jiġifieri għad għandna teething troubles pero` nispera li by next week inkun ħriġt il-figuri. 

  ONOR. MARIO de MARCO:  Jekk fhimtek sew l-istima ta’ l-ammont dovut sal-lum hija ta’ Lm5.9 miljun?

  IS-SUR ANGELO AGIUS:  Huwa l-ammont ikkalkolat as at December 2002.

  ONOR. MARIO de MARCO:  U stima ta’ l-2003 għad m’għandekx?

  IS-SUR ANGELO AGIUS:  Court fees hemm madwar Lm600,000 u l-kriminal għandna l-problema li semmejt qabel.  

  ONOR. MARIO de MARCO:  Qed ngħid hekk għaliex billi s-sistema daħlet fis-seħħ is-sena l-oħra allura l-figura ta’ Lm5.9 miljun m’hijiex se tagħtina indikazzjoni ta’ x’irnexxilna niġbru bis-saħħa ta’ dan it-tibdil.

  IS-SUR CHARLES MICALLEF:  S’issa minn fuq mil-LECAM ħriġna ammont collected ta’ Lm123,000 minn Lulju sa Diċembru.  

  ONOR. MARIO de MARCO:  Nistgħu nagħmlu paragun bejn kemm ġbarna fis-sena 2002 u kemm ġbarna fis-sena 2003?

  DR. GODWIN GRIMA:  Nista’ nagħtik figura ftit indikattiva.  Per eżempju, f’Ottubru ta’ l-2003, inġabru Lm11,383, pero` mbagħad x’ħin bdejna nagħmlu dan l-eżerċizzju, din il-figura splodiet għal Lm28,000.  Jiġifieri għandek iktar minn 110% increase.  Nispera li nżommu dan ir-rittmu, pero` għadu daqsxejn kmieni.  

  THE CHAIRMAN:   Meta tgħidu li hemm court fees li huma arretrati għalxiex tirriferu eżatt?  Jekk m’iniex sejjer żball il-kawżi kollha jridu jitħallsu minn qabel.  

  IS-SUR CHARLES MICALLEF:  Huwa veru li inti tħallas ammont qabel, imma meta l-kawża tasal għad-deċiżjoni jkun hemm spejjeż li wieħed ma jkunx qed jobsorhom.  Allura dawk l-ammonti huma d-differenza bejn li tkun ħallast fil-bidu u li tħallas fl-aħħar.  

  ONOR. MARIO de MARCO:  Probabbli għandkom arretrati li jmorru lura għal żmien meta r-reġistru ma kienx jitħallas kollu bil-quddiem.  

  IS-SUR CHARLES MICALLEF:  Iva, bħalissa għaddejjin ukoll bl-eżerċizzju biex nittekiljaw dan u minbarra l-multi qed nittekiljaw il-fees ta’ meta ma kenux jitħallsu fil-bidu.

  ONOR. MARIO de MARCO:  Fil-fatt kemm mill-Lm5.9 miljun huma court fees u kemm huma multi?

  IS-SUR ANGELO AGIUS:  Court fees hemm Lm564,000.  

  THE CHAIRMAN:   Hawn iktar mistoqsijiet?  Jidher li m’hawnx għalhekk nirringrazzja lill-uffiċjali preżenti u niddikjara dan l-item magħluq.  

Naġġorna din il-laqgħa għall-24 ta’ Marzu bl-item fuq l-aġenda jkun il-Performance Audit Report by the Auditor General on Road Construction and Restoration Contracts. 

Is-Sur Galea. 

  IS-SUR JOSEPH G. GALEA:  Bil-permess ta’ din il-Kumitat, nixtieq li tippermettulna, bħala National Audit Office, biex qabel jibda l-proċess fil-laqgħa li jmiss nagħmlu power-point presentation ta’ l-istudju li għamilna biex kemm jista’ jkun nidħlu fis-suġġett u nurukom daqsxejn il-metodoloġija u l-konklużjonijiet li għamilna ħalli minnu nisperaw li nieħdu ċerti direzzjonijiet aktar ‘il quddiem.  

  THE CHAIRMAN:   Naħseb li jkun tajjeb li din issir fil-bidu tal-laqgħa ħalli tkun kemm għall-Kumitat kif ukoll għal min ikun hawn preżenti għal dik il-laqgħa. 

  IS-SUR JOSEPH G. GALEA:  Jien nikkalkula li din il-presentation teħodilna bejn 20 u 25 minuta. 

  THE CHAIRMAN:   Nirringrazzjakom

Fid-9:05 p.m. il-Kumitat aġġorna.

